
Arkusz składa się z trzech części:  
 
CZĘŚĆ I to test leksykalno – gramatyczny. 
CZĘŚĆ II zawiera oryginalny tekst w języku kaszubskim, który należy przetłumaczyć 
na język polski. Tekst tłumaczenia napisz w miejscu na to przeznaczonym. 
CZĘŚĆ III zawiera dwa tematy sprawdzające umiejętność pisania własnego tekstu. 
Wybierz jeden temat i napisz wypracowanie. Wybrany temat podkreśl. 
 
 
 

CZĘŚĆ I – TEST LEKSYKALNO-GRAMATYCZNY (20 pkt) 
 

Zadanie 1. (2 pkt) 
Jaki proces językowy obrazują słowa: matk, jezórk, oczek? 
A. Zanik „e” ruchomego w narzędniku.  
B. Zanik „e” ruchomego w dopełniaczu.  
C. Zanik „e” ruchomego w mianowniku.  
D. Zanik „e” ruchomego w miejscowniku.  

Zadanie 2. (1 pkt) 
Jednym ze sposobów wyjaśniania pisowni ë jest wymiana na ã. Obrazują to wyrazy 
z grupy: 
A. zëma, sëła, glëna. 
B. sëna, żëto, zysk. 
C. przësëgac, jastrzëbi, przëdze. 
D. sëkniô, lëdu, sëchi. 

Zadanie 3. (1 pkt) 
Specyficzną cechą języka północnych Kaszubów jest 
A. bylaczenie. 
B. akcent inicjalny. 
C. jotacja. 
D. kaszubienie. 

Zadanie 4. (1 pkt) 
Alfabet kaszubski nie posiada następujących głosek: 
A. ś, ź, ć. 
B. m, n, ń. 
C. o, ò, ó. 
D. e, é, ë. 

Zadanie 5. (2 pkt) 
Kaszubienie to 
A. utrata nosowości na końcu wyrazów. 
B. używanie wyrazów archaicznych. 
C. przejście dawnych długich i, y, u  w   ë. 
D. zmiana spółgłosek ś, ź, ć, dź na s, z, c, dz. 

Zadanie 6. (1 pkt) 
Proces labializacji polega na dodaniu (w wymowie) przed o, u (w wymowie) głoski 
zbliżonej do: 
A. l. 
B. ł. 
C. w. 
D. j. 

Zadanie 7. (1 pkt) 
Pary wyrazów gaj:gôj, kraj:krôj obrazują 
A. wymianę spółgłoskową. 
B. utratę nosowości. 
C. wymianę samogłoskową. 
D. kaszubienie. 

Zadanie 8. (2 pkt) 
Wyrazy zakończone na ã oznaczają istoty: 
A. rodzaju męskiego. 
B. niedorosłych. 
C. rodzaju żeńskiego. 
D. rodzaju męskoosobowego. 

Zadanie 9. (1 pkt) 
Niektóre rzeczowniki posiadają dłuższe i krótsze formy. Obrazują to przykłady z grupy: 
A.  kam/kamiéń płom/płomiéń. 
B.  cë/cebie  mù/jemù. 
C.  mia/miała  pisa/pisała. 
D.  graje/grô  znaje/znô. 

Zadanie 10. (1 pkt) 
Charakterystyczną końcówką przymiotników w mianowniku  l. poj. rodzaju nijakiego 
jest 
A. – ô. 
B. – i. 
C. – y. 
D. – é. 

Zadanie 11. (1 pkt) 
Podanym wyrazom jé, je, są, so, sã odpowiada następujące tłumaczenie na język polski: 
A. je, jest, są, sobie, się. 
B. jest, już, są, sobie, się. 
C. ja, jest, są, sobie, się. 
D. je, jest, się, samemu, siebie. 

Zadanie 12. (1 pkt) 
Imiesłów przymiotnikowy czynny tworzymy w kaszubszczyźnie za pomocą przyrostków: 
A. – ti  – ny  – ony. 
B. – ącë. 
C. – ący  – ącô  – ącé. 
D. – łszë  - wszë. 

Zadanie 13. (1 pkt) 
Cechą języka kaszubskiego jest częste używanie strony biernej. Obrazują to przykłady 
z grupy: 
A. przeczëtôł jem, zrobił jem. 
B. żem przeczëtôł, żem zrobił. 
C. jô móm przeczëtóné, jô móm zrobioné. 
D. jô przeczëtôł, jô zrobił. 

Zadanie 14. (2 pkt) 
Końcówkami trybu rozkazującego mogą być w kaszubszczyźnie: 
A. – é  – y. 
B. – i  – ë. 
C. – i  – o. 
D. – ô  - u. 

Zadanie 15. (1 pkt) 
Konstrukcję czwiôrti dzél należy przetłumaczyć: 
A. czwarta deska. 
B. czwarty dział. 
C. czwarty podział. 
D. czwarta część. 

Zadanie 16. (1 pkt) 
W kaszubskiej składni ë stosuje się jako 
A. partykułę. 
B. zaimek. 
C. przyimek. 
D. spójnik 

 
CZĘŚĆ II – PRZEKŁAD TEKSTU (20 pkt) 

 
Dokonaj przekładu podanego tekstu na język polski 
 

G. Schramke Za wiôldżé ùznanié? Gôrsc przemëszleniów nad ùtwórstwã A. Łajming przë 
leżnoscë ùkôzaniô sã binowëch òbrôzków. 

 
Anna Łajming (1904 – 2003) znónô je przede wszëtczim jakno ùtwórczëni 

prozatorsczich dokôzów. Ji zbiérë òpòwiôdaniów i trzëtomòwé wspòminczi przëniosłë ji 
wiôldżé ùznanié ... i jiwer tim wszëtczim, co biôtkòwalë sã z drëdżima ò to, że kaszëbskô 
pismienizna to je ta pismienizna, co je napisónô pò kaszëbskù ( ti drëdżi bëlë dbë, że wszëtkò 
to, co tikało sã Kaszëbów – równo, czë pisóné pò kaszëbskù, czë pò pòlskù). Bò gdze, wedle 
pòzdrzatkù tich pierszich, ùmiescëc ùtwórstwò A. Łajming, a przede wszëtczim òpòwiôdania, 
gdze dialodżi pisóné są w naji mòwie, a òpisë pò pòlskù? 

Ni mògã téż, bez pòkôzaniô swòjégò pòzdrzatkù, przeńc kòl tegò ji ùznaniô 
w ùtwórstwie i stôwianiô ji w jedny rédze z nôlepszima kaszëbsczima ùtwórcama, co, krótkò 
rzec mô môl w naszim domôcym swiatkù. Pò prôwdze ji dokôzë wspòminkòwé widzałë mie 
sã, le wedle mie taczé dokôzë, bez wzgląd na jich apartnosc (co zarô wëwidniã) ni mògą bëc 
czëjims paszpòrtã do ùznaniô za jednégò z nôlepszich pisôrzów. A ji òpòwiôdania są za słabé, 
bë nym paszpòrtã bëłë. 

Apartnosc wspòmnieniów je takô, że jich fabùła nie je wëmëszlonô (czasã zdôrzô sã bëc 
ùsnôżnionô, le to jinô sprawa). Bë je napisac sygnie czasã le miec szëk do pióra (wiele razë 

nie trzeba miec nawetka cekawégò żëcégò). Nen, co pisze wspòmnienia, ni mùszi sã 
mòrdowac nad wëmëszlanim bëlny akcëji, swiata swòji ksążczi. Bez to òdchòdzy to, co wedle 
mie je jednym z nôwôżniészich dzélów (jeżlë nié nôwôżniészim) dokôzów prozatorsczich. 
I dlôte dokôz wspòmieniowi ni mòże bëc bróny pòd ùwôgã, czej sã chce kògòs zarëchòwac 
do lepszich czë gòrszich ùtwórców.  

G. J. Schramke, Za wiôldżé ùznanié?, w: „Kaszëbskô Òdroda” Nr 4 (38) 

CZĘŚĆ III – PISANIE WŁASNEGO TEKSTU (20 pkt) 
 

Temat 1. Omów odbicie młodopolskich idei i modernistycznego sposobu obrazowania 
w przytoczonym fragmencie Życia i przygód Remusa. 

 

Jak Złé kùsëło Remùsa 
Nicht króm Martë nie wiedzôł, jakô chòrosc mie żarła òd strzódka. Ale òna nikòmù nic 

nie pòwiedzała. 
A mie bëło òde dnia do dnia mni. 
W swòji chałupie, chtërna jak grzib stôri we wiszniowim sadze przëczëpniãtô sedzała, 

Michôł przëmëszliwôł ò lékach dlô mie. Ale dotëchczôs jesz sã nie dobrôł. 
Czej jô légł na mòjim łóżkù pòd zelonym òczenkã, a na pùstkòwiu wszëtkò pòd òpieką 

Bòską zamkło òczë do spikù, tej noc w noc nico òbłazëło wkół mie. Nie wiedzôł jem, co to 
bëło, alem czuł, jak pòcôrnãło chdzerôz mòje pierzënë i strzãsło łóżkã, jaż òno letkò 
skrzëpiało. Tej znowù na chwilkã sã statkòwało tak, żem czuł le cëché glińgòtanié lińcuszków 
òd nôszëjników Gniadégò i Lizë. Na òtmianë znowù zaczãło òbchòdzëc i rãkama maklac pò 
mòji pierzënie, jaż Gniadi zaczął pôrczec – i znowù sã ùdało i żdało. Tak jô so jedny nocë 
ùwôżôł: 

 – Mòra to nie je, bò nie przãdze i nie mòrzi. Cëż bë to mògło bëc? Chòba przegrzecha 
jakô. 

Przeżegnôł jem sã i rzekł: 
 – Czej jes co dobrégò, to stój abò rzeczë, czegòc trzeba. A żelë jes co lëchégò, tu ùstąp 

w Jimiã Bòsczi, bò dzéń je do robòtë a noc do spaniô! 
Tej to sã na chwilkã ùstatkòwało. Ale jô jednak ni mógł ùsnąc. Bò to bëło nôremné 

i za chwilkã jãło znowù wërabiac swòje kùczczi. Tak jô pòwiedzôł: 
 – Czej jes taczé nôparté, to robi, co cë sã widzy, ale bôczë, żebës sã nie dostało w mòje 

rãce! 
Z tim jô sã na bòk przewrócył, żebë spac. Ale tej to wlazło jak kòt na mòjã pierzënã 

i zaczãło mie do ùcha gadac: 
 – Remùs, czuł të! Jô cë żëczã dobrze. Słëchôj coc rzekã: Nie bãdzesz ju miôł ùbëtkù na 

swiece, bò òna, ta twòja królewiónka, zadała cë òczama. Dëszã twòjã cë wzãła a dałac dëszã 
psa, chtëren za panã jic mùszi, chòcbë gò bił i kòpôł nogama. Terô dësza twòja za nią bez 
przestónkù tesknic bãdze, a të ji nie dôsz radë. 

 – Prôwdã mówisz! – pòmëslôł jem sobie. 
 – A widzysz! Jô cë drëchã i żëcznym, a żelë mie słëchac bãdzesz, wëbawiã cë z tegò 

ùtrôpieniô. 
 – A chtëż të jes taczi? 
 – Jô jem òdwróconą stroną ksãżëca i wôgą na zégarze swiata. Jô jezdem tamą przë 

wieldżim wòzu, co nocą wëchòdzy na niebie. Jô jezdem ògniã żôlących gwiôzd. Jô jezdem 
„Ale” i „Nié”. Jô sedzã na sprãżënie pòrządkù swiata i dbajã, żebë szłë na òtmianë: dzéń i 
noc, żëcé i smierc. 

 – Nie rozëmiem cebie! – òdrzekł jem. 
 – To nie pitôj i słëchôj mòji radë. 
 – A cëż të mie radzysz? 
Tej to chwilkã bëło cëché, le szorowało sã pò mòji pierzënie. Pòtim rzekło: 
 – Pòdniesë twòjã rãkã pòwëżi zelonégò òczenka i pòmaklôj, co tam ùchwëcysz. 
Tak jô pòdniósł rãkã i òd razu jô trafił na łobsczi gózdz, co tam béł w balkã wbiti. Barzo 

mie bëło dzywno, żem tegò gòzdza dotąd nigdë nie widzôł, ale to mie nie dało rozmëszlac, le 
dali gôdało: 

 – Pùszczë gózdz a chwëc rãką do nóg twòjégò łóżka!  

Pòdniósł jem sã i chwëcył. Tam leżałë mòje ruchna robòcé, a na wiéchrzu leżôł mój 
rzemianny pas. A jô ùchwôcywszë, trzimôł gò w gôrscë. 

Tej to znowù zaszemarzëło wkół mie, chòc jô w cemnoscë nic widzec ni mógł, i zaczãło 
mie do ùcha gadac: 

 – Wez ten pas i zrobi z niegò sydło. Kùńcã ùrzeszë gò za nen gózdz, com cë gò 
pòkôzôł. Załóż sydło ò twòjã szëjã i spùszczë sã na sedzączkã nad łóżkã twòjim. Ùsniesz i 
bãdze pò wszëtczim ùtrôpieniu. Bò i tak jezdes nidoczegò i ju nigdë nic z cebie nie bãdze! 

Terô mie òd razu widno sã zrobiło: – Tec to sóm szatan z piekła mie kùsył! 
Skrë gòrącé mie przeszłë òd piãt do głowë, jak jesz nigdë w żëcu nié. Włosë mie dãbã 

stanãłë na głowie. Przeżegnôł jem sã chiże krziżã swiãtim, wëskòkł jem z łóżka i krziknął: 
 – Karuj sã, dëchù przeklãti, w Jimiã Òjca i Sëna i Dëcha Swiãtégò! 
Tej wëszukôł jem so krzosëdło i zapôlił latarnią. Przë widze w stani le cénie sã wieldżé 

suwałë pò scanach, a w nórtach jak ùbitô stojała cemnosc. Kònie przë kùmach strzëgłë 
ùszami, a czej jô sã jim przëzdrzôł dobrze, mòklëznã ùzdrzôł jem na nich. Pewnie i niemé 
bidlãta pòczëłë nieprzëjôcela i zmòkłë òd ùrzasu. 

A jô terô sôdł przéką łóżka i zaczął jem spiewac cëchim głosã: 
– Chto sã w òpiekã podda panu swemù, 
A òsobliwie szczerze ùfa jemù, 
Smiele rzec może: 
Mam obrońcę Boga, 
Nie przińdze na mie żadna straszna trwoga... 

Jak jem tak czile dalszich wierszi òdspiéwôł, dësza we mie sã ùspòkòjiła i wzãła mie 
drzémiączka. Zgasył jem tedë latarnią i légł znowù. Ale spik mie òdchòdzył jak spłoszony 
złodzej, bòm wiedno mùszôł mëslec ò nym gòzdzu nad zelonym òczenkã. Nie bëło radë, le 
znowù wstac i zapôlëc latarnią. Zaswiécył jem tedë do negò gòzdza a żódną miarąm ni mógł 
sobie wdarzëc, czë jem gò tam piérwi czedë widzôł. Próbòwôł jem gò rãką wëcygnąc, ale 
sedzôł mòckò. Tak jô so rzekł: 

 – Pòżdôjże, nieprzëjôcelu! 
Wzął jem sã i szedł na òbòrã. Tam za płotami na wierzëskù leżała seczera. Tã jô zabrôł 

do chléwa, zawiesył latarnią na balce, żebë widzec, przeżegnôł sã, napluł w rãce, zamierził sã 
i òbùchã zaczął jem walëc w nen gózdz z całi mòcë. 

Scanë bëłë, jak wszësczé jinszé bùdinczi na pùstkòwiu, w srąb ùkłôdóné z dużich 
camrów drżéniowatich. A czej jô zaczął bic, tej robił sã taczi grzém, jakbë piorënë trzaskałë. 
Zeloné òczenkò zaczãło jãczec, a psë jãłë ùjadac, jaż jô mëslôł, że sã naszi wszëscë na 
pùstkòwiu pòbùdzą. Alem so ùwôżôł: 

 – Czej jes zaczął, Remùsu, tej dokònôj robòtë, chòcbë Złé trzôskòwało jesz tëlé. Bò w 
tim gòzdzu gwësno òn sedzy, co cã kùsył. Niechże tej, w balce ùgrądzony, nie wëléze do 
kùńca swiata! 

Taczé mòcné pòstanowienié dodało mie òchòtë, żem procëm trzôskù walił, jażem gò 
wbił tak, że jegò głowa skrëła sã w drżéniowatim drewnie. 

Tej jô zaniósł seczerã na wierzëskò, légł i ùsnął òd razu. 
Pòrenë, czej jem drewka rąbił na wierzëskù, przëstąpił Michôł, przëzérôł sã chwilkã, 

cziwôł głową i rzekł: 
 – Chwat të jesz môsz w gnôtach, ale chto wié, jak długò cë gò zbãdze? 
Tej wzął sã i sôdł na przewróconym płëgù, przemiszlôł kąsk i rzekł: 
 – Bóg z tobą, Remùs! Psë dzysô w nocë ùjôdałë i trzôsk szedł òd chléwa jak grzmòt. 

Cëż to bëło? 
Na to jô òprzestôł rąbieniô, sparł sã na topòrzëskù i wszëtkò mù dokładnie pòwiedzôł. 
Òn słëchôł i cziwôł głową. 
A czej jem skùńcził gôdkã, nie rzekł nic, le przemiszlôł, pò dłudżi chwilë pòwiedzôł tak: 

– Mòc Bòskô! Kòmù namienioné, tegò nie minie. Të, Remùsu biédny, chòrszi jes, niże 
mie sã zdało. 

– Pewno tak bãdze! 
Aleksander Majkowski, Żëcé i przigòdë Remùsa, Gdańsk 2005 

 
 
Temat 2. Główny bohater utworu Ò panu Czôrlińsczim co do Pùcka pò sécë jachôł 

usłyszał z ust brata Leona znamienne słowa: Pòlska bez to wieczné prawò 
do nas òdebrała i sã naszą òpiekùnką i òjczëzną stała. 
Omów wpływ ukazanych w przedstawionym fragmencie wiadomości z historii 
Pomorza na kształtowanie się świadomości patriotycznej pana Czorlińskiego. 

 
Ò panu Czôrlińsczim, co do Pùcka pò secë jachôł 

Czôrlińsczi spòtikô sã  w òliwsczim kòscele z bracziszczem Leónem, chtëren mù pòkazywô 
pòrtretë kaszëbsczich ksążãtów 

 
Do Òliwë klôsztornégò prosto szedł kòscoła, 
Gdze sã klãcząc do swiãtégò ùdôł archanioła; 
Bë mù wiãcy nie szkòdzëłë smãtczi i kaducë, 
Chòc żëwégò mô Judôsza zaszëtégò w mùcë. 
Czej sã mòdli i òbzérô pò kòscele wkòło, 
Czuje jaczisz głos, co w tële tak do niegò wòłô: 
– Pón Czôrlińsczi wej sã mòdli klãcząc pòd figùrą, 
A w kapùze schòwónégò diôbła mô pòd skórą! 
Patrzi, co bë téż za jeden rzec mógł òne słowa – 
Przed nim stoji kwestôrz Léón, bracëszk z Wejerowa! 
Wstôł i òddôł nisczi ùkłón znóny so òsobie 
I bracëszka, że jaż klasło, kùsznął w rãce òbie. 
Wierząc, że ju jegò grzéchë bracëszk wszësczé znaje, 
Zarô jemù gòłą prôwdã z mùcą swą wëdaje.  

Bracëszk jeno mù pògrozył pòdniesonym palcã 
I mù kôzôł chùtkò spalëc mùcã z nym padalcã. 
Ale szlachcëc rzekł, że tegò nigdë òn nie zrobi, 
Bò na srogą za swe pladżi zemstã sã spòsobi. 
Próżno bracëszk ùpòminô, próżno jegò łaje –  
Szlachcëc wiedno przë swëch mscëwëch mëslach pòzostaje. 
Ale jednak nad grzészniczem bracëszk sã zlitowôł 
I swiãtégò mù Francëszka pôsek pòdarowôł. 
Z tim sómùsek szatan, rzecze, ni mòże cë szkòdzëc; 
Na nim mòżesz so kòżdégò diôbła za kark wòdzëc.- 

Tej gò zaczął òprowadzac bracëszk pò kòscele, 
W chtërnym piãknëch je wôłtôrzów i chòrągwiów wiele. 
Z piãtnôstóma mù miechama pòkôzôł òrganë 
I òbrazë, co kòscoła òzdôbiają scanë. 

Przë wôłtôrzu wiôldżim wiszą tam na scanie w górze 
Na pòrtrétach klôsztornégò tumù fùndatorzë. 
Midzë nimi piãc kaszubsczich ksążąt wizerunczi, 
Chtërny delë téż na klôsztor dużé pòdarunczi. 
Bracëszk ùczi Czôrlińsczégò, jaczé to pòrtrétë 
Widząc, że òn wstëc mô w òne swòje òczë wrëté. 

– Cy ksążãta naszi, rzecze, za pamiãcë dôwny  
Mielë w Gduńskù nad Radënią zómek swój wôrowny. 
Òd samégò Słëpska całé bëło jich Pòmòrzé,  
A le czësto pò kaszubskù w swim gôdelë dwòrze. 

Nen Subisłôw, co tak na nas patrzi z wësokòscë, 
Dôł sã òkrzcëc w rokù tësąc sto i czilkanôsce.  
Bãdąc òdtąd Jezusowi nôwiérniészim sługą,  
Spłodzył sënów Subisłôwa i dzelnégò Mszczuga 

Mszczug, co wej je òbleczony, jak czej król w sobòle,  
Zbił Rusënów na Kùjôwach, gdze mòzgawsczé pòle.  

Przë nim jegò brat rodzony, nasz Subisłôw Wtóri,  
Co béł wiãcy do pòcerza, jak do szablë skòri. 

Òbòk widzysz Mszczugasëna ksãca Swiãtopełka, 
Chtëren wszësczich Miemców z Kaszub wëgnôł do zdzebełka. 
Mãstwò, chitrosc i ùpartosc, fifë i wëkrãtë 
Jesz Kaszubë do dzys pò nim mają w spôdkù wzãté. 
Jegò wiecznie pamiãtałë bãdą nasze dzecë, 
Bò granice Kaszub rozcygł dalek do Notecë. – 

Miészô Mszczuga je Wtórégò, sëna jégò, sława,  
Co królowi Łoczetkòwi pòmógł do Krakòwa. 
Temù żona nie zrodzëła na nastãpcã sëna,  
A tu Krziżôk na Kaszubë òstrzi kłë gadzëna. 
Bë sã zatim nie dostało ksãstwò Krziżôkòwi, 
Wiãc na wieczi je zapisôł pòlsczémù królowi. 

Pòlska bez to wieczné prawò do nas òdebrała 
I sã naszą òpiekùnką i òjczëzną stała. ─ 

Szlachcëc pilnie so ùwôżôł, co mù Léón gôdôł, 
Rzekł: – Jô ò tim bãdã doma wszësczim òpòwiôdôł! – 
Bòc sã cëszã, że przed lati miało nasze ksãstwò 
Ksążąt, chtërny pòsôdelë cnotã, jak i mãstwò. – 

Hieronim Derdowski, Ò panu Czôrlińsczim co do Pùcka pò sécë jachôł, Gdańsk 1990 

